[image: image1.jpg]=\
0300L0L 3T3S6005HIV0
bOLESZWM IE03IGLOOIOD




სამართლის ფაკულტეტი/ სამართლის საბაკალავრო პროგრამა

სილაბუსი

	სასწავლო კურსის დასახელება
	ქართული სამართლის ისტორია

	სასწავლო კურსის კოდი
	Law0103B

	სასწავლო კურსის სტატუსი
	სამართლის ფაკულტეტი,
სამართლის საბაკალავრო პროგრამა 
სავალდებულო,  სწავლების სემესტრი – I

	ECTS
	5 კრედიტი  – 125 სთ. , 

აქედან:

 სალექციო –30 სთ.
· სამუშაო ჯგუფში მუშაობა –15 სთ.

· შუალედური და დასკვნითი  გამოცდების – 5 სთ.
· სულ   50 სთ. საკონტაქტო. 

· დამოუკიდებელი მუშაობა - 75 სთ.

	ლექტორი (ლექტორები)
	სამართლის დოქტორი, თჰუ–ს ასოცირებული პროფესორი
მანანა ხვედელიძე, 599 510210, 238-15-04
e-mail: manana.khvedelidze@mia.gov.ge
კონსულტაცია-კვირაში-ორი დღე, ორშაბათი, პარასკევი-13.00-15.00, აუდ. 21

	სასწავლო კურსის მიზნები
	ქართული სამართლის ისტორიის  სასწავლო კურსის სწავლების მიზანია სტუდენტს გააცნოს პირველი ქართული სახელმწიფოსა და სამართლის წარმოშობის პროცესი, მისცეს ცოდნა ქართული სახელმწიფოსა და სამართლის სხვადასხვა ფორმის ისტორიული განვითარების შესახებ. ქართული სამართლის ისტორიის სასწავლო კურსის ფარგლებში  სტუდენტს მიეწოდება ქართული სახელმწიფოებრივი და სამართლებრივი ინსტიტუტების წარმოშობა-განვითარების ისტორიული პროცესების შესახებ ცოდნის მარაგი, გამოუმუშავდება ქართულის სამართლის ისტორიის უმთავრესი მიმართულების ანალიტიკური შეფასების უნარ-ჩვევები. სასწავლო კურსის ფარგლებში სტუდენტი  შეისწავლის ქართული სამართლის წყაროებს (ძეგლებს), როგორც საეკლესიო, ისე საერთო სამართალს, ქართული სამართლის განვითარების ძირითდ ეტაპებს, ხოლო შემდეგ ცალ-ცალკე შეისწავლის ქართული სამართლის დარგებს: ქართულ სახელმწიფო სამართალს, ქართულ სისხლის სამართალს, ქართულ სამოქალაქო, საოჯახო, სამემკვიდრეო სამართალს და ბოლოს ქართულ პროცესუალურ სამართალს. კურსის მიზანია სტუდენტი აზიაროს ქართული, მდიდარი სამართლებრივი კულტურის საფუძვლებს, ყურადღება გაამახვილოს იმაზე, რომ ქართველებს სხვა ცივილიზებულ ხალხებთან ერთად (რომაელები, ბერძნები) ჰქონდათ დამოუკიდებელი სახელმწიფო და მაღალი სამართლებრივი კულტურა, რამაც გამოხატულება ჰპოვა სწორუპოვარი სამართლებრივი იდეების ჩმოყალიბებასა და სამართლის ძეგლების (კანონების) შედგენაში. აღნიშნული საგნის სწავლების მიზანია – სტუდენტს შეუქმნას სრულფასოვანი წარმოდგენა ქართული სახელმწიფოსა და სამართლის წარმოშობისა და განვითარების ძირითადი ეტაპების შესახებ. ამ მიზნით თემატიკის დაგეგმვისას გამოიყენება შემდეგ სქემა: ა) სახელმწიფო (პოლიტიკური წყობა): მართვა–გამგეობის სახელმწიფო წყობილების ფორმა მოცემულ ეპოქაში; ქვეყნის მეთაურის სტატუსი; ხელისუფლებისა და მმართველობის ცენტრალური ორგანოების და თანამდებობის პირები; ადგილობრივი ორგანოები; ბ) საზოგადოებრივ წყობა: საზოგადოების ცალკეული ფენები; მათი სოციალური და იურიდიული სტატუსი; გადასახადთა სისტემა, კატეგორიები, ოდენობა; გ) სამართალი: წყაროთა მიმოხილვა; ცალკეული დარგები და ინსტიტუტები.

სასწავლო კურსის დაუფლებისას გასათვალისწინებელი მოთხოვნები.

შემოთვაზებული სასწავლო კურსის ფარგლებში დასახული მიზნების განხორციელებისა და ქართული სამართლის ისტორიის კურსის დაუფლებისათვის სავალდებულოა:

· წინამდებარე სილაბუსის გაცნობის შემდგომ სტუდენტმა სათანადოდ გაიაზროს სასწავლო კურსის არსი, სწავლების ძირითადი მიზნები და შედეგები. თითოეულ მეცნადინეობაზე მის მიერ შესასრულებელ სამუშაოთა თეორიული ცოდნის შეძენისა და პრაქტიკულ უნარ–ჩვევეათა განვითარებისათვის.

· იგი ყურადღებით უნდა გაეცნოს სწავლების ფორმატსა და მეთოდებს;

· მან სათანადოდ უნდა დაუთმოს დამოუკიდებელ (არასაკონტაქტო საათების დროს) მუშაობას, და ყოველი დავალების მომზადებისას გულდასმით გაეცნოს დასამუშავებელი საკითხის გარემო დეტალურად მითითებულ ლიტერატურას.

· სასწავლო კურსთან დაკავშირებული ნებისმიერი გაურკვეველი საკითხი სტუდენტმა დაუყოვნებლივ უნდა აცნობოს ლექტორს (ადმინისტრაციულ საკითხებთან დაკავშირებით ნებისმიერი პრობლემის შემთხვევაში სტუდენტი მიმართავს დეკანატს).

	სასწავლო კურსის შესწავლის წინაპირობები
	არ არსებობს.

	სასწავლო კურსის ფორმატი
	ლექცია –30 სთ., 
სამუშაო ჯგუფში მუშაობა –15 სთ.

	სასწავლო კურსის შინაარსი
	ძველი ქართული სამართლის შესწავლას შემდეგი თანმიმდევრობით განვახორციელოთ: უპირველესად, გავარკვევთ ქართული სამართლის ისტორიის საგანსა და სისტემას, შევასწავლით მეთოდებს შემდეგი სისტემით:

მეთოდის ცნება და სახეების ზოგადი მიმოხილვა:

ა) 

განსაკუთრებულ ყურადღებას დავუთმობთ ამ დარგის მეცნიერებს ანუ იმ ქართველ თუ უცხოელ მეცნიერთა ღვაწლს, ვინც დარგშ მუშაობდა და მუშაობს. რელიეფურად წარმოვაჩენთ ივ. ჯავახიშვილის ღვაწლს ქართული სამართლის ისტორიის მეცნიერებაში.

დიდ ყურადღება დავუთმობთ ქართული კონსტიტუციური (სახელმწიფო) სამართლის შესწავლას, კერძოდ, ვაჩვენებთ, რომ ქართველმა ხალხმა თავისი სახელმწიფოებრიობა დააფუძნა ჯერ კიდევ შორეულ წარსულში, 3000 წლის წინათ. განვიხილავთ უძველეს ქართულ პოლიტიკურ გაერთიანებებს, როგორიცაა დიაოხი (ტაო), კოლხა, იბერია, მათ განვითარებასა და პოლიტიკურ წყობას.

სასწავლო დისციპლინაში ვაჩვენებთ ქართულ სახელმწიფოებრივ განვითარებას ადრეფეოდალიზმის ხანაში (IV-X სს). სათანადო ყურადღებას ვამახვილებთ სპარსულ–არაბულ მმართველობაზე (IV-VIII სს.) ვაჩვენებთ ახალი ქართული სამეფო–სამთავროების ჩმოყალიბებას საქართველოს ტერიტორიაზე (ეგრის–აფხაზეთი, კახეთი, ჰერეთი, ტაო–კლარჯეთი). ყურადღებას ვამახვილებთ თუ როგორ ჩამოყალიბდა ერთიანი ფეოდალური სახელმწიფო ქართული სამეფო სამთავროების გაერთიანების შედეგად.

დიდი ადგილი დაეთმობა საქართველოს სახელმწიფო სყობილების და მმართველობის შესწავლას მე–19 საუკუნეში (1800-1917 წწ.).

ქართული სახელმწიფო წყობილების შესწავლის შემდეგ შევუდგებით ქართული სამართლის შესწავას. მას შემდეგ, რაც მიმოვიხილეთ ქართული სამართლის ძირითადი წყაროები – შევისწავლით ქართული სამართლის დარგების და სამართლის ინსტიტუტებს.

პირველ ყოვლისა, შევისწავლით ძველ ქართულ სისხლის სამართის კერძოდ, დანაშაულის ცნებას და არსს, დანაშაულის აღმნიშვნელ ტერმინებს, დანაშაულთა კლასიფიკაციას, სისსხლის სამართლის პასუხისმგებლობის შემამსუბუქებელ და დამამძიმებელ გარემოებებს, თანამონაწილეობის ინსტიტუტის, დანაშაულის სუბიექტებს და სუბიექტურ მხარეს (ბრალი), ასევე ცალკეული სახის დანაშაულებს, მათ შორის: სახელმწიფო დანაშაულებს, სქესობრივ დანაშაულებს, ადამიანის სიცოცხლის წინააღმდეგ მიმართულ დანაშაულს, ქონებრივ დანაშაულებს.

ჩვენს საგანში მნიშნელოვან ადგილს დაიკავებს ქართული  სამოქალაქო სამართალი. სამოქალაქო სამართლიდან ჩვენ შევისწავლით ძველ ქართულ სანივტო სამართალს, გავარკვევთ „ნივტის“ ზოგადი ტერმინის წარმომავლობას, ნივტების სახეებს: სახმარი, უხმარი, ჭურჭელი, მამული ანუ მიწა, აგარკი, დედული, მონაგები...

სანივთო სამართალთან ერთად ჩვენ შევისწავლით ძველ ქართულ საკუთრებით სამართლას, საკუთრების აღმნიშნელ ტერმინებს, საკუთრების ობიექტებს, მათი წარმოშობის და სეწყვეტის გზებსა და საშუალებებს, მათ სროის დავდაპირველ და ნაწარმოებ გზებს, ხოლო საკუთრების უფლების წარმოშობის სხვა გზებიდან – მემკვიდრეობიას, განჩემებას, შოვნას, ნაჭირნახულევს.

გარკვეული ადგილი დაეთმობა ქართული ვალდებულებითი სამართლის შესწავლას. \ვალდებულების, როგორც ტერმინის წარმომავლობის, ვალდებულების წარმოშობის საფუძველბს (გარიგება, ზიანის მიყენება, სხვა საშუალებები), ვალდებულებითი სამართლის სუბიექტებს, ვალდებულების შესრულების საკუთხს, ვალდებულების სეწყვეტას, ვალ–ცალკე განვითარებას, როგორიცაა: წინდი, დახუთვა, გირაო, თვდებობა.

აქვე შევისწავლით ვალდებულების ცალკეულ სახეებს. მათ შროსი: ყიდვა–გაყიდვის ანუ ნასყიდობის ინსტიტუტს, ნაჩუქრობას ანუ ჩუქების, ქონების ქირავნობის, ქონებით უსასყიდლოდ დარგებლობისა და სამისდღემჩიო რჩენის სამართლებრივ ინსტიტუტებს. სამოქალაქო სამართლის ინსტიტუტთა შორის შევისწავლით ასევე ხანდაზმულთა პრობლემას ძველს ქართულ სამოქალაქო სამართალში.

ქართული სამართლის ისტორიაში გარკვეული ადგილი აქვს დათმობილი ძველ ქართულ საოჯახო სამართალს. აქ ძისითადად განვიხილავთ ქორწინებსა და განქორწინების ინსტიტუტებს. ყურადღება იქნება გამახვილებული ასევე მეუღლეთა შორის პირადი და ქონებრივი ურთიერთობების მოწესრიგების სამართლებრივ საკითხებზე. ვაჩვენებთ ქორწინების პირნციპებს (ოჯახის აგება წაოდებრივ პრინციპზე, მამაკაცის გატონებული მდგომარეობა ოჯახში, მათ შორის ცოლზე, შვილებზე...) განხილული იქნება ქორწინების წესი და პირობები. განქორწინების საკითხზე მსჯელობისას შევეხებით განქორწინების მიზეზესა და საფუძვლებს (სარწმუნოების უარყოფა, ქმრისადმი დაუმორჩილებლობა, მრუშობა, ცოლის დასნეულება, ქორწინებამდე ორსულობა, სახელმწიფოს ღალატის ჩადენა, სოდომური ცოდვები).

საოჯახო სამართლის საკითხებიდან გარკვეული ადგილი დაეთმოს მშობლებსა და შვილებს შორის პირადი და ქონებრივი ურთიერთობების მოწესრიგების სამართლებრივ საკითხებს.

ქართული სამართლის მნიშნელობანი შემადგენელი ნაწილია ძველი ქართულისამემკვიდრეო სამართალი. ჩვენ ვრცლად განვიხილავთ მემკვიდრეობის ორ სახეს: მემკვიდრეობა კანონით, ანუ კანონისმიერი მემკვიდრეობა და ანდერძისმიერი მემკვიდრეობა.

კანონისმიერი მემკვიდრეობის საფუძელს შეადგენდა სისხლით ნათესაობა. შეინიშნებოდა არასისხლით ანუ ხელოვნური ნათესაობაც (ძმადნაფიცი, გამზრდელი). კანონისმიერ მემკვიდრეებად გამოდიოდნენ შილები, მშობლები, მოყვასი, მკვიდრი. ასევე განვიხილავთ ისეტ ინტერესებს, როგორიცაა ლევირატი, საუმცროსოს, საუფროსო, სასაშუალო და უკანონოდ შობლთს სამემკვიდრეო უფლებებს. ცალკე განვიხილავთ აღმავალი და გვერდითი ხაზის სამემკვიდრეო უფლებებს.

მემკვიდრეობის მეორე სახის – ანდერძით მემკვიდრეობის ანხილვისას, ვეხებით \ანდერძის~ ეტიმოლოგოას, ანდერძის განხილვისას ვეხებით მოანდერძის ასაკს, ანდერძის ფორმას, საანდერძო დანაკისრს და სხვა.

ძველი ქართული სამართლის პროგრამა ითვალისწინებს სასამართლო  ორგანიზაციის და პროცესის შესწალასაც. აქ ჩვენ განვიხილავთ სასამართლო ორგანიზაციის პრვანდელ ფორმებს (სამედიატორო სასამართლო, სახალხო კრებები, სამხედრო მთავარსარდალი და მაღალი თანამდებობის პირები).

გაერთიანებულ ფეოდალურ საქართველოში ჩამოყალიბდა მართლმსაჯულების განმახორციელებელი მწყობრი სისტემა: მეფის სასამართლო სამსჯავრო სახლი, „სააჯო კარი“, სასამართლოს ფუნქციები ჰქონდა ასევე დარბაზსაც. არსებობდა ასევე სპეციალური სასამართლოებიც, მათ შორის \მპარავთმძებნელის~ სასამართლო. ქვეყნის მასშტაბით კი მოქმედებდა ცალკეული საფეოდალოების სასამართლოები. ცალკე უნდა შევეხოთ საეკლესიო სასამართლოებს.

რაც შეეხება გვიანფეოდალური პერიოდის საქართველოს სასამართლო ორგანიზაციას – ცალ–ცალკე უნდა განვიხილოთ ცალკეული სამეფო – სამთავროების სასამართლო წყობილება და პროცესი.

სასამართლო ორგანიზაციის განხილვის შემდეგ განხილულ უნდა იქნას როგორი იყო სასამარტლო პროცესი.

სასამართლო საქმის განმხილველ  პირს ეწოდებოდა მსაჯული, მჭე ან მოსამართლე. ტერმინი მოსამართლე ჩნდება XI საუკუნიდან.სასამართლო პროცესი სამი ფორმიდან – საბრალდებო, ინკვიზიციური ანუ სამძებრო და შერეული პროცესებიდან, საქართველოში ფიქსირდება პირველი ორი ანუ საბრალდებო და ინკვიზიციური. სასამართლო პროცესის შეფიბრებითი, საჯარო და ზეპირი ფორმისაა. ასევე განსაკუთრებული ყურადღება მიექცევა დავის მიმდინარეობის თავისებურებებს. სედარებით – ისტორიული მეთოდის გამოყენებით გაკეთდება შედარებითი ანალიზი. სათანადო ყურადრება დაეთმობა მტკიცებულებით სამართლალს – მტკიცებულებათა ცალკეულ სახეებს. ფიცი – როგორიც მტკიცებულებებს, თანამოფიცარი და მისი როლი.

აღნიშნული საკითხების შესწავლა დიდად  შეუწყობს ხელს თანამედროვე სამართლის შესწავლას.

	შეფასების სისტემა და მაჩვენებლები სტუდენტის ცოდნის შეფასების კრიტერიუმები

	თბილისის ჰუმანიტარული სასწავლო უნივერსიტეტში არსებული შეფასების კრიტერიუმები:

1.აქტიურობა (სამუშაო ჯგუფში მუშაობა, პრაქტიკული მეცადინეობა,  საკონტროლო სამუშაო, გუნდური ან პერსონალური პრეზენტაცია, წერითი და ზეპირი საშინაო დავალებები, ესეს შესრულება, რეფერატი ან სხვა სახის სამუშაო პედაგოგის შერჩევით) -  30 ქულა
2. შუალედური შეფასება 

ორი შუალედური გამოცდა (წერითი: ტესტირება)  - 15+15=30 ქულა      

3.  დასკვნითი გამოცდა (კომბინირებული: ზეპირი კომპონენტი (20 ქულა), წერითი კომპონენტი (20 ქულა). 
4. საბოლოო შეფასება   - 100 ქულა                        

მოცემული საგნის შეფასება პირველი კომპონენტიდან (აქტიურიბიდან) მოიცავს:

ა)სამუშაო ჯგუფში მუშაობას, პრაქტიკული მეცადინეობას, დისკუსიაში ჩართულობას - 10 ქულა;

ბ) წერითი და ზეპირი საშინაო და სააუდიტორიო დავალებების შესრულებას - 5 ქულა

შეფასების კრიტერიუმებია: მასალის დამუშავების დონე-3 ქულა, ინფორმაციის სიზუსტე-1 ქულა, მსჯელობის უნარი-1 ქულა;
გ)პრეზენტაცია -15 ქულა
· პრეზენტაცია – 15 ქულა 

გ) პრეზენტაციის შეფასების კრიტერიუმები -  მაქსიმუმ 15 ქულა: 
ა) შესაბამისობა პრეზენტაციის მიზნებთან  -  4 ქულა:

· პრეზენტაციას გააჩნია მიზანი და გადმოსცემს მნიშვნელოვან და საინტერესო ინფორმაციას პრეზენტაციის თემაზე - 4 ქულა;

· მიზნები დასახულია, ნაშრომი ნაწილობრივ შესაბამება დასახულ მიზნებს - 3 ქულა;
· პრეზენტაციაში მიზანი ისახება, თემა ცუდად არის გადმოცემული და მიზანი ბუნდოვანია - 2-1 ქულა;
· პრეზენტაციის თემა არ  შეესაბამება  პრეზენტაციის მიზნებს - 0 ქულა.
ბ) პრეზენტაციის შინაარსობრივი მხარე, წყაროების გამოყენება - 5 ქულა

· პრეზენტაციას გააჩნია სრული მონაცემები, აღინიშნება სხვადასხვა წყაროს დიდი რაოდენობით გამოყენება - 5 ქულა;
· თემა სრულად არის გაშუქებული, გამონაკლისის სახით დაშვებულია შეცდომები, მწირია წყაროების გამოყენება - 4-3 ქულა;
· შეზღუდულია მონაცემები, დასკვნები არ არის გაკეთებული, წყაროა გამოყენებული - 2-1 ქულა;
· საერთოდ არ არის არც ერთი წყარო გამოყენებული, შინაარსი არ არის სწორად გადმოცემული - 0 ქულა.
გ) პრეზენტაციის დიზაინი (გაფორმება) - 3 ქულა

· გაფორმების ყველა პუნქტი დაცულია, პრეზენტაციის ფონი კარგად აღიქმება, სლაიდები პრეზენტაციის თემის შესაბამისია, სლაიდების გაფორმებაში გამოყენებულია სხვადასხვა სახის საშუალებები: ანიმაციები, სურათები და სხვ. - 3 ქულა;
· ტიტული ნაწილობრივ გაფორმებულია, ყველა სურათი არ არის პრეზენტაციის თემის შესაბამისი - 2-1 ქულა;
· ტიტული არ არის გაფორმებული, არც ერთი პუნქტი არ არის სწორად მითითებული, სლაიდები და გაფორმების სხვა საშუალებები არ არის გამოყენებული - 0 ქულა.
დ) პრეზენტაციის ტექნოლოგია/კონტაქტი აუდიტორიასთან - 3 ქულა54

· კონტაქტი აუდიტორიასთან დამყარებულია და ეფექტურია, მეტყველება სწორი, კარგი და საინტერესოა, აუდიტორიის რეაქცია ადეკვატურია - 3 ქულა;
· კონტაქტი აუდიტორიასთან სუსტია, ხანდახან უინტერესო, პრობლემების წამოჭრა არ ხდება, აუდიტორია განიცდის სირთულეს პრეზენტატორისა და პრეზენტაციის აღქმის პროცესში - 2-1 ქულა;
· კონტაქტი პრეზენტატორსა და აუდიტორიას შორის დაკარგულია, აუდიტორია  ვერ აღიქვამს პრეზენტაციას - 0 ქულა. 

დ) შუალედური გამოცდა: წერითი სამუშაო (ტესტირება) და კითხვა-პასუხები.

 ტესტი შედგება განვლილი მასალის ამსახველი 15 საკითხისაგან და თითოეული ტესტი ფასდება 1 ქულით.
კითხვა-პასუხები შედგება 3 თემიდან, თითოეული თემა ფასდება-5 ქულით.
დასკვნით გამოცდაზე სტუდენტს მოითხოვება განვლილი მასალის ცოდნის დადასტურება. დასკვნითი გამოცდა არის კომბინირებული: ზეპირი კომპონენტი (20 ქულა), წერითი კომპონენტი  (ტესტირება ან ღია/დახურული კითხვები)-(20 ქულა).

ზეპირი კომპონენტი შედგება 2 მსხვილი საკითხისაგან, თითოეული საკითხი ფასდება-10 ქულით, რომლის  შეფასების კრიტერიუმებია:

ზეპირი კომპონენტის 10-ქულიანი შეფასების  კრიტერიუმები:

9-10 ქულა - საკითხი გაშუქებულია სრულყოფილად, პრეზენტაციის ტექნოლოგია გამოყენებულია სრულად, კონტაქტი აუდიტორიასთან დამყარებულია სათანადო დონეზე; სტუდენტი ზედმიწევნით ამჟღავნებს დამოუკიდებელი მსჯელობისა და დასკვნის გაკეთების უნარს; აქვს მასალის კომპაქტურად გადმოცემის უნარი (ფლობს  რეგლამენტის დაცვის ხელოვნებას).

7-8 ქულა - საკითხი სრულადაა გაშუქებული, რეგლამენტი დაცულია, კონტაქტი აუდიტორიასთან დამყარებულია, მჯელობაში უშვებს უმნიშვნელო ხასიათის შეცდომებს; სტუდენტი ზედმიწევნით ამჟღავნებს დამოუკიდებელი მსჯელობისა და დასკვნის გაკეთების უნარს, უშვებს უმნიშვნელო ხასიათის შეცდომებს.

5-6 ქულა - საკითხი არაა სრულყოფილად გაშუქებული, არის ფაქტობრივი უზუსტობები. პრეზენტაციის ტექნოლოგიებს სტუდენტი ვერ ფლობს სათანადო დონეზე, კონტაქტი აუდიტორიასთან და პრეზენტაციის ტექნოლოგიების ცოდნა დამაკმაყოფილებელია; სტუდენტის დამოუკიდებელი მსჯელობისა და დასკვნის გაკეთების უნარი დამაკმაყოფილებელია. 

3-4 ქულა - პრეზენტაცია არასრულია. სტუდენტი ფრაგმენტულად ფლობს პროგრამით გათვალისწინებულ მასალას, არის ბევრი ფაქტობრივი უზუსტობა; სტუდენტს არასაკმარისად აქვს ათვისებული ძირითადი ლიტერატურა. კონტაქტი აუდიტორიასთან და პრეზენტაციის ტექნოლოგიების ცოდნა დამაკმაყოფილებელია; დასკვნებს ვერ აყალიბებს. 

1-2 ქულა - პრეზენტაცია არსებითად მცდარია, სტუდენტი ფაქტობრივად ვერ ფლობს პროგრამით გათვალისწინებულ მასალას; აქვს არსებითი შეცდომები. დასკვნები არა აქვს.
0 ქულა -  საკითხის ზეპირად გადმოცემა არ შეუძლია.

წერითი კომპონენტი შედგება 2 მსხვილი საკითხისაგან, თითოეული საკითხი ფასდება-10 ქულით, რომლის  შეფასების კრიტერიუმებია:

წერითი კომპონენტის 10-ქულიანი შეფასების  კრიტერიუმები:

10-9 ქულა: პასუხი სრულია; საკითხი ზუსტად და ამომწურავად არის გადმოცემული; ტერმინოლოგია დაცულია. სტუდენტი ზედმიწევნით კარგად ფლობს პროგრამით გათვალისწინებულ განვლილ მასალას, ღრმად და საფუძვლიანად აქვს ათვისებული როგორც ძირითადი, ისე დამხმარე ლიტერატურა, ავლენს ანალიზისა და განზოგადების კარგ უნარს.

8-7 ქულა: პასუხი სრულია, მაგარამ შეკვეცილი; ტერმინოლოგიურად გამართულია; საკითხი ამომწურავად არის გადმოცემული; არსებითი შეცდომა არ არის; სტუდენტი კარგად ფლობს პროგრამით გათვალისწინებულ განვლილ მასალას; ათვისებული აქვს ძირითადი ლიტერატურა, ავლენს ანალიზისა და განზოგადების უნარს. 

6-5 ქულა: პასუხი არასრულია; საკითხი დამაკმაყოფილებლად არის გადმოცემული; ტერმინოლოგია არასრულყოფილია; სტუდენტი ფლობს პროგრამით გათვალისწინებულ მასალას, მაგრამ აღინიშნება მცირეოდენი შეცდომები, სუსტია მის მიერ წარმოდგენილი საკითხის ანალიზი.

4-3 ქულა: პასუხი არასრულია; ტერმინოლოგია მცდარია და არაზუსტი; საკითხის შესაბამისი მასალა გადმოცემულია ნაწილობრივ; სტუდენტს არასაკმარისად აქვს ათვისებული ძირითადი ლიტერატურა; აღინიშნება რამდენიმე არსებითი შეცდომა. არასაკმარისი თეორიული მომზადების გამო სტუდნეტს უჭის მასალის პრაქტიკული მასალის გაანალიზება და მართებული დასკვნების გამოტანა.

2-1 ქულა: პასუხი არ არის სრულყოფილი; ტერმინოლოგია არ არის გამოყენებული, ან არ არის შესაბამისი; პასუხი არსებითად მცდარია. გადმოცემულია საკითხის შესაბამისი მასალის მხოლოდ ცალკეული ფრაგმენტები. სტუდენტი ვერ ახერხებს პრაქტიკული მასალის გაანალიზებას. 

0 ქულა: პასუხი საკითხის შესაბამისი არ არის ან საერთოდ არაა მოცემული.

შეფასების საერთო მოთხოვნები

საბოლოო შეფასების მიღება ხდება  შუალედური შეფასებებისა და დასკვნითი გამოცდის შეფასების დაჯამების საფუძველზე.
დასკვნით გამოცდაზე გასვლის უფლება ეძლევა დოქტორანტს, რომელსაც შუალედური შეფასებებისა და დასკვნითი გამოცდის მაქსიმალური ქულის გათვალისწინებით უგროვდება  51 ქულა.
სტუდენტს დამატებით გამოცდაზე გასვლის უფლება აქვს იმავე სემესტრში. 

დასკვნით და შესაბამის დამატებით გამოცდას შორის შუალედი უნდა იყოს არა ნაკლებ 10 დღისა.
ცენტრალიზებული შეფასების სისტემა
(A) ფრიადი – მაქსიმალური შეფასების  91% და  მეტი,

(B) ძალიან კარგი - მაქსიმალური შეფასების 81-90%,

(C) კარგი - მაქსიმალური შეფასების 71-80%, 

(D) დამაკმაყოფილებელი - მაქსიმალური შეფასების 

       61-70%,

 (E) საკმარისი - მაქსიმალური შეფასების 51-60%.

        არსებობს ორი უარყოფითი შეფასება:

(FX) ვერ ჩააბარა – მაქსიმალური შეფასების 41-50%, რაც  

      ნიშნავს, რომ სტუდენტს ჩასაბარებლად მეტი მუშაობა
      სჭირდება და ეძლევა დამოუკიდებელი მუშაობით
      დამატებით გამოცდაზე ერთხელ გასვლის უფლება; 

(F) ჩაიჭრა – მაქსიმალური შეფასების 40% და ნაკლები, რაც
      ნიშნავს, რომ სტუდენტის მიერ ჩატარებული  სამუშაო 

      არ არის საკმარისი და მას საგანი ახლიდან აქვს
      შესასწავლი.

	სავალდებულო ლიტერატურა

	სწავლის შედეგები
	ცოდნა და გაცნობიერება

სასწავლო დისციპლინის დასრულების შემდეგ სტუდენტმა:  იცის ქართული სახელმწიფოსა და სამართლის სხვადასხვა ტიპისა და ფორმის ისტორიული განვითარების ეტაპები და თავისებურებები. ქართული სამართლის მნიშვნელოვანი წყაროები საჯარო, კერძო და სისხლის სამართალში.
დასკვნის  უნარი
შეუძლია ქართული სამართლის ისტორიის შესაბამისი მონაცემების შეგროვება და განმარტება; ახალი და განყენებული მონაცემებით დასაბუთებული დასკვნის ჩამოყალიბება. უნდა შეძლოს ქართული სამართლის ისტორიის წყაროებში შემონახული ინფორმაციის ანალიტიკური შეფასება, გააზრება. უნდა შეძლოს გარკვევა ქართული სამართლის ისტორიულ ფორმებში. უნდა შეეძლოს ქვეყნის სამართლის ისტორიული წყაროების საფუძველზე, თანამედროვე სამართლებრივი სისიტემის არსის ტაობაზე ზოგადი დასკვნების გაკეთება, ასევე სამართლის რეფორმისას სამართლის ისტორიული წყაროების გამოყენება.

	სწავლებისა და სწავლის მეთოდები 
	- ვერბალური და წერითი მუშაობის მეთოდები;

- წიგნის დამუშავების მეთოდი;

- დისკუსია/დებატები;

- პრობლემაზე დაფუძნებული სწავლება (PBL) – აღნიშნული სასწავლო მეთოდი ახალი ცოდნის მიღებისა და ინტეგრაციის პროცესის საწყის ეტაპად პრობლემის დასმას იყენებს;

- ევრისტიკული მეთოდი – ეფუძნება სტუდენტების წინაშე დასმული ამოცანის ეტაპობრივ გადაწყვეტას. ეს ამოცანა სწავლების პროცესში ფაქტების დამოუკიდებლად დაფიქსირებისა და მათ შორის კავშირების დანახვის გზით ხორციელდება;

- გონებრივი იერიში (Brain storming) – ეს მეთოდი გულისხმობს კონკრეტული თემის ფარგლებში კონკრეტული საკითხის/პრობლემის შესახებ მაქსიმალურად მეტი, სასურველია რადიკალურად განსხვავებული აზრის, იდეის ჩამოყალიბებასა და გამოთქმის ხელშეწყობას. აღნიშნული მეთოდი ხელს უწყობს პრობლემისადმი შემოქმედებითი მიდგომის განვითარებას. 

- დემონსტრირების მეთოდი – ეს მეთოდი ინფორმაციის ვიზუალურად წარმოდგენას გულისხმობს. შედეგის მიღწევის თვალსაზრისით ის საკმაოდ ეფექტურია. ხშირ შემთხვევაში მასალა ერთდროულად აუდიო და ვიზუალური გზით მიეწოდება სტუდენტებს. ეს მეთოდი თვალსაჩინოს ხდის სასწავლო მასალის აღქმის სხვადასხვა საფეხურს, აკონკრეტებს იმ სამუშაოს, რომლის შესრულება მოუწევთ სტუდენტებს დამოუკიდებლად; 

- ინდუქცია, დედუქცია, ანალიზი და სინთეზი:

- ახსნა-განმარტებითი მეთოდი – ეფუძნება მსჯელობას მოცემული საკითხის ირგვლივ. პროფესორს მასალის გადმოცემისას მოჰყავს კონკრეტული მაგალითი, რომლის დაწვრილებით განხილვაც ხდება მოცემული თემის ფარგლებში.

           ლექციის ჩატარების მეთოდები :
ლექციის ჩატარებისას გამოიყენება სწავლების სხვადასხვა მეთოდები სინთეზურად ან კონკრეტულად, იმისდა მიხედვით, თუ რა თემაა ლექციის საგანი. ამასთან, ლექტრომა თემის გარჩევისას, ლექციის სხვადასხვა ნაწილში შეიძლება მიმართოს:

-   მონოლოგურ მეთოდს;

-   მსჯელობით მეთოდს;

-   დიალოგის  მეთოდს;

-   ევრისტიკული ამოცანის დასმის მეთოდს;

-   გამოსაკვლევი ამოცანის დასმის მეთოდს.

ყველა ზემოაღნიშნული მეთოდის გამოყენებით ლექცია შეიძენს პრობლემური ლექცია-დიალოგის ფორმას, რაც მიზნად ისახავს  სასწავლო გეგმით გათვალისწინებული მასალის პრობლემურ სწავლებასა და ლექციისათვის პრობლემურ-გამოკვლევითი შინაარსის მიცემას. 

              სამუშაო ჯგუფში სწავლების მეთოდები
სამუშაო ჯგუფში მუშაობისას სწავლების სხვა მეთოდებთან ერთად გამოყენებულ უნდა იქნას სწავლების ისეთი ფორმა, როგორიცაა - სემინარი-კონფერენცია. 


დანართი 1

სასწავლო კურსის შინაარსი
	N
	ლექციის (სასწავლო თემის შინაარსი)
	ლიტერატურა 

(შესაბამისი გვერდების მითითებით)

	1
	თემა 1. 
ქართული სამართლის ისტორიის საგანი, მეთოდი, სისტემა.

ამ თემის გადაცემისას მივუთითებთ, რომ ქართულისამარტლის ისტორია შეისწავლის ორ ძირითად ფენომენს: ქართული სახელმწიფოებრიობის და ქართულ სამართალს უძველესი პერიოდიდან დღემდე. აქვე გავარკვევთ ქართული სამართლის შესწავლის მეთოდს, შევჩერდებით დიალექტიკურ, სისტემურ და შედარებით ისტორიულ მეთოდებზე. ამავე ლექციაზე ვისაუბრებთ ქართული სამარტლის ისტორიის სისტემაზე. გარკვეულ დროს დავუთმობთ ქართული სამართლის მეცნიერების მიმოხილვას. აქ დავასახელებთ იმ მეცნიერებს და მათ შრომებს, ვინც დიდი ღვაწლი შეიტანა ქართული სამართლის შესწავლაში (უცხოელი მეცნიერები, ივ. ჯავახიშვილი, ალ. ვაჩეიშვილი, ნ. ურბნელი, ივ. სურგულაძე, ი. დოლიზე, გ.ნადარეიშვილი, მ. კეკელია, ი. ფუტკარაძე და სხვა).

ლექცია –2 სთ., 
სამუშაო ჯგუფში მუშაობა –1 სთ.

	1.  ვ. მეტრეველი ქართული სამართლის ისტორია, თბ., 2004, გვ. 3-42.

დამატებითი ლიტერატურა:

1. ივ. ჯავახიშივლი, ქართული სამართლის ისტორია, ის. თხზ. 12 ტომად, ტ. VI. თხზ. 1982.
2. ი. დოლიძე, ქართული სამართლის ძეგლები, ტ. I, ი. დოლიზის რედაქციით.
3. ი. სურგულაძე, ქართულისამართლის წყაროები. თბ., 1984.
4. გ. ნადარეიშვილი, ქართულისახელმწიფოებისა და სამართლის ისტორია, თბ., 2005 წ.

	2
	თემა 2. 
ქართულისამართლის ისტორიის წყაროები
პირველსავე ლექციაზე შევეხებით საკანონმდებლო ძეგლებისა და სხვა აქტების აღმნიშვნელ ტერმინებს (კანონი, სჯული, „გაჩენილი“, განაჩენი, კოდექსი, ჩვეულება, წესდება, განგება, წიგნი, სიგელი და გუჯარი, ბრძანება, დაწერილი, ხელი, პატაკი, ოქმი). ქართული სამართლის ისტორიის შესწავლის წყაროებზე მსფელიბისას მათ ასევე დავყოფთ: პირდაპირი და არაპირდაპირი წყაროები. საეკლესიო და საერო წყაროები; განვიხილავთ როგორც საეკლესიო, ისე საერო წყაროებს ცალ–ცალკე. საეკლესიო წყაროებიდან შევეხებით: რუის–ურბნისის ძეგლისწერას და კათალიკოსთა სამართალს. საერო წყაროებიდან შევეხებით: ა) სახელმწიფო – სამართლებრივ ხასიათის წყაროები; ბ) სისხლისა და სამოქალაქო სამართლებრივი ხასიათის წყაროები („ხელმწიფის კარის გარიგება“, „კათალიკოზთა სამართალი“, ბაგრატ კურაპალატის, ბექასა და აღბუღს, გიორგი ბრწინვალეს, ვახტანგ VI სამართალი და ვახტანგ VI კოდიკო). შევეხებით ვახრტანგის კოდიკოში შეტანილ ებრაულ, სომხურ და ბერძნულ კანონებს.

ლექცია –2 სთ., 
სამუშაო ჯგუფში მუშაობა –1 სთ.

	1. ვ. მეტრეველი, ქართული სამართლის ისტორია, თბ., 2004, გვ. 3-42.

დამატებითი ლიტერატურა:

1ივ. ჯავახიშვილი, ქართული სამართლის ისტორია, იხ. თხზ. 12 ტომად, ტ. VI თხზ. 1982.
2. ი. დოლიძე, ქართული სამართლის ძეგლები, ტ. I ი. დოლიძის რედაქტორობით.
3. 4. ი. სურგულაძ, ქართული სამართლის წყაროები. თბ. 1984.
4. გ. ნადარეიშვილი, ქართული სახელმწიფოსა და სამართლის ისტორია, თბ., 2005 წ. გვ. 221-264.

	3
	თემა 3.
უძველესი პოლიტიკური გაერთიანებები საქარტელოს ტერიტორიაზე:
სამხრეთ დასავლეთ საქართველოს უძელესი პოლიტიკურ გაერთიანებანი – დიაოხი (ტაო) და კოლხა.

დიაოხის (ტაოს) საზოგადოებრივ–პოლიტიკური წყობა, მისი ადგილსამყოფელი და საზღვრები, ცნობები დიაოხის შესახებ ურარტული წყაროების მიხედვით.

ისტორიული კოლხეთი, მისი პოლიტიკური გაერთიანების წარმოშობა, მიზეზები, განვითარება. ცნობები, კოლხეთის შესახებ ურარტულ წყაროებში.
კოლხეთის პოლიტიკურ გაერთიანება ჩვ. წ. აღ – მდე VI-IV სს. მისი საზღვრები, ჰეროდოტეს ცნობები კოლხეტის შესახებ. ბერძნული ქალაქი – პოლისები შავი ზღვის სანაპიროზე და მატი ურთიერთობა კოლხეთთან. 

კოლხეთის პოლიტიკურ გაერთიანება ჩვ.წ.აღ. – მდე VI-IV სს. ლეონტი მროველი ქართულისამეფოს წარმოშობის შესახებ.

იბერიის სამეფო ჩვ.წ. აღ–ით I-II სს.

იბერიის პოლიტიკური წყობა II საუკუნისათვის: მეფე, სპასპეტი, ეზოსმოძღვარი, ერისთავები, სპასალარები, ათასისთავები, ციხისთავი და მამასახლისი.

ქართლის საზოგადოებრივი წყობილება I-II სს– ში: მწარმოებელი საზოგადოება და არამწარმოებელი ფენა – უმარლესი არისტოკრატია, სეფეწულები.

ლექცია –2 სთ., 
სამუშაო ჯგუფში მუშაობა –1 სთ.

	1. ვ. მეტრეველი, ქართული სამართლის ისტორია, თბ., 2004, გვ. 42-91.

დამატებითი ლიტერატურა:

1. საქართველოს ისტორიის ნარკვევები, ტ.I. თბ. 1970; ტ. II, თბ. 1973.
2. ლ. გაბისონია, სამეგრელოს სამთავროს საზოგადოებრივ–პოლიტიკური წყობა და სამართლებრივ–პოლიტიკური წყობა და სამართალი, გამომცემლობა „ნორმა“, იურიდიული ლიტერატურა, თბ., 1996 წ.
3. გ. ნადარეიშვილი, ქართული სამართლის ისტორია. თბ., 2005 წ.


	4
	თემა 4.
საქართველოს სახელმწიფოებრიობა ადრეფეოდალიზმის ხანაში.
საქართველოს სახელწიფოებრიობა ადრე ფეოდალიზმის  ხანაში (IX-X სს) ქართლის სახელმწიფო IV-VI სს. ქართული სახელმწიფოებრიობის აღდგენა. ქართული სახელმწიფოებრიობა არაბთა ბატონობის პერიოდში, არაბული მმართველობა (VII-VIII სს). ახალი ფეოდალური სამეფო –  სამთვროები (VIII-X სს). აფხაზეთის სახელმწიფო, მისი ჩამოყალიბება, ტერიტორია, წყობილება. ერთიანი ქართული სახელმწიფოს ჩამოყალიბება.
ლექცია –2 სთ., 
სამუშაო ჯგუფში მუშაობა –1 სთ.

	1. ვ. მეტრებელი, ქართული სამართლის ისტორია, თბ., 2004, გვ. 42-91.

დამატებითი ლიტერატურა:

1. საქართველოს ისტორიის ნარკვევები, ტ. I. თბ., 1970; ტ. II, თბ., 1973.
2. ლ. გაბისონია, სამეგრელოს სამთავროს საზოგადოებრივ–პოლიტიკური წყობა და სამართალი, გამომცემლობა „ნორმა“, იურიდიული ლტიერატურა, თბ., 1996 წ. 
3. გ. ნადარეიშვილი, ქართული სახელმწიფოსა დასამართლის ისტორია. თბ., 2005 წ.

	თემა 5.

გაერთიანებული საქართველოს სახელმწოფოს წყო ბაXI-XV

ერთიანი ქართული ფეოდალური სახელმწიფოს ფორმის საკითხი. გაერთიანებული საქართველოს მეფე და მისი უფლებამოსილება საგამგეო (მმართველობის) სამხედრო, საერთაშორისო, საფინანსო, მართლმსაჯულების და საკანონმდებლო დარგში. დარბაზი და მისი შემადგენლლობა. უფლებამოსილება. ავაზირო და ვაზირები. მწიგნობართუხუცესი, ათაბები, ამირსპასალარი, მანდატურთუხუცესი, მეჭურჭლეთუ​ხუცესი, მსახურთუხუცესი. გაერთიანებული ფეოდა​ლური საქართველოს ადგილობრივი მმართველობა. ქვეყნის ადმინისტარციულ – ტერიტორიული მოწყობა. საერისთავო, ხევი და ხევისთავი, თემი და თემის უფროსი, ციხე და ციხისთავი. დაპყრობილი და შემოერთებული ტერიტორიების მმართველობა. სანაპირო საერისთავოები. მოხარკეობა და ყმადნაფიცობა.

ლექცია –2 სთ., 
სამუშაო ჯგუფში მუშაობა –1 სთ.

	1. ვ. მეტრეველი, ქართული სამართლის ისტორია, თბ., 2004;
დამატებითი ლიტერატურა:

1. ნ. ბერძენიშვილი, სავაზირო ფეოდალურ საქართველოში, იხ. საქართველოს ისტორიის საკითხები, III, თბ., 1966;

2. ივ. ჯავახიშვილი, ქართული სამართლის ისტორია, იხ. თხზ. 12 ტომად, ტ. VII. თხზ. 1984. გვ. 88-179;

3. ილ. ანთელავა, დავითისა და თამარის სამეფო, თბ., 1998 წ. 

4. გ. ნადარეიშვილი, ქართული სახელმწიფოსა დ სამართლის ისტორია. თბ., 2005 წ.

	თემა 6.
სახელმწიფოებრიობა XIV-XVIII საუკუნეებში.
მონღოლთა შემოსევა და ქართული სახელმწიფოებრიობის დაშლა – დაქვეითება. მონღოლური მმართველობა. ქვეყნის დაყოფა დუმნება. დუმნები, მატი მიმოხილვა, ფუნქციები. მონღოლური საგადასახადო სისტემა. საქართველოს დაყოფა 3 სამეფოდ (არმოსავლეთ საქართველოს, დავით ლაშა–გიორგის ძე; დასავლეტ საქართველოსკ დავით რუსუდანის–ძე ნარინი; სამცხის სამთავრო, ჯაყელები). სამცხის სამთავროს სახელწიფო წყობილება (ტერიტორია, ადმინისტრაციული დაყოფა), სამცხის მთავარი ანუ ათაბეგი,  ათაბეგის საბჭო (დარბაზი), მმართველობის ცენტრალური აპარატი (სახლტუხუცესი, მსახურტუხუცესი, ამილახორი, მოლარეთუხუცესი, კალატოზუხუცესი). სასახლის სხვა წვრილი მხელენი, საცხის ადგილობრივი მმართველობა (ერისთავთ–ერისთავი, ერისტავი, ამით–ამირა, მოურავი, მამასახლისი, ციხისთავი, მებაჟე) სამცხის სასამართლო ორგანიზაცია, მაწყვერელის სასამართლო.
საქართველოს კვლავ გაერტიანება გიორგი ბრწყინვალეს დროს. თემურ ლენგის შემოსევა და ქართული სახელმწიფოებრიობა. საქართველოს დაშლის არიარება 1491 წ. უცხო სახელმწიფოების დახმარების იმედი, რუსეთისაკენ ორიენტაცია. საქართველოს დაყოფა სამეფო–სამთავროებად და საერისტავოებად. ირან–ოსმალეთის შემოსევები და საქართველოს სახელმწიფოებრიობა XVII საუკუნეში. საქართველოს სამეფო–სამთავროების პოლიტიკური წყობილება XVI-XVIII საუკუნეებში. ქვეყნის დაქუცმაცება ქართლის, კახეტისა და იმერეთის სამეფოებად. გურიის, აფხაზეტის, სვანეტის სამთავროები სამცხე–საატაბეგოს, სამეგრელოს სამთავროები.

ქართლ–კახეტის პოლიტიკური წყობილება XVII-XVIII საუკუნეებში. ქართლის სახელმწიფო წყობილება (მეფე, სახელმწიფო საბჭო, სანუ დარბაზი, მმართველობის უმაღლესი ორგანოები ანუ სამეფო კარი ( მეფის სამდივნო, საპოლიციო აპარტი, მეფის დაცვის ორგანიზაცია, განსაკუთრებუი ხასიათის მოხელენი. ადგილობრივი მმართველობა (საერისთავოები და ერისტავები, სადროშოები და სარდალი, მოურავი, ნაცვალი, მამასახლისი, მელიქი, ხევი და ხევისთავი, სოფელი, საქალაქო წყობილება და მმართთველობა)
ლექცია –2 სთ., 
სამუშაო ჯგუფში მუშაობა –1 სთ.

	1. ვ. მეტრეველი, ქართული სამართლის ისტორია, თბ., 2004, გვ. 112-218.

დამატებითი ლიტერტურა:

1. მ. მესხიშვილი, სამცხის სამთავროს პოლიტიკური წყობა და სამართალი, თბ.,
2. ივ. სურგულაძე. საქართველოს სახელმწიფოსა და სამართლის ისტორიისათვის, თბ., 1952.
3. ივ. სურგულაძე, ნარკვევები საქართველოს სახელმწიფოსა და სამართლის ისტორიიდან, I თ., 1963;  II, თბ., 1965.
4. გ.ნადარეიშვილი, ქართული სახელმწიფოსა და სამართლის ისტორია. თბ., 2005 წ.

	
	       პირველი შუალედური 


	(1 საათი)

	7.
	თემა 7.

ქართული სახელმწიფოებრიობა მე–18 საუკუნის დასასრულსა და მე–19 საუკუნეში.

ქართული სახელმწიფოებრიობა მე–18 საუკუნის დასასრულსა დ მე–19 საუკუნეში. ორიენტაცია რუსეთზე. 1783 წლის გეორგიევსკის ტრაქტატი. მისი ანალიზი. ერეკლე მეორე – მისი რეფორმები.

ქართლ–კახეტის სამეფოს გაუქმება და რუსული მმართველობის შემოღება 1801 წლიდან 1802 წლის 8 მაისამდე. საქართველოს დროებითი მთავრობა. საქალაქო მმართველობა. 1802 წლის 8 მაისის საქართველოს ახალი მმართველბოა. მთავარსარდალი, საქართველოს მმართველი, საქართელოს მთავრობა. ექსპედიციები (აღმასრულებელი, სახაზინო,  სისხლისა და სამოქალაქო სამართლის). ადგილობრივი მმარტველობა. ხუთი მაზრა – სამაზრო მმართველბოა (სამაზრო სასამართლო, ხაზინადარი, ქვედა საპოლიციო სამმართველო, ბოქაული, მელიქი, მოურავი).

რუსული მმართველობის შემოღება საქარათველოს სხვა რეგიონებში.

ლექცია –2 სთ., 
სამუშაო ჯგუფში მუშაობა –1 სთ.

	1. ვ. მეტრეველი, ქართული სამართლის ისტორია, თბ., 2004, გვ. 112-218.

დამატებითი ლიტერატურა:

1. მ. მესიშვილი, სამცხის სამტავროს პოლიტკიკური წყობა და სამართალი, თბ., 

2. ივ. სურგულაძე, საქართველოს სახელმწიფოსა და სამარტლის ისტორიისათვის, თბ., 1952.

3. ივ. სურგულაძე, ნარკვევები საქართველოს სახელმწიფოსა და სამარტლის ისტორიიდან, . თბ., 1963;  II თბ., 1965.
4. გ. ნადარეიშვილი, ქართული სახელმწიფოსა და სამართლის ისტორია. თბ., 2005 წ.

	თემა 8.

ძველი ქართული სისხლის სამართალი.

მოძღვრება დანაშაულზე ძველს ქართულ სამართალში. დანაშაულის არმნიშვნელი ტერმინები („გარდასვლა“, „გარდახდომა“, „დათრგუნვა“, „უდებებაი და უგულვებელყოფაი კანონისაი“, „უკაონონობა“, „უწესობა“, „ბრალი“, „ცოდვა“, „შეცოდება“, „დანაშაული“, „ოროტის მოქმედი“, „ძვრის მოქმედი“). დანაშაულოებათა კლასიფიკაცია ძველ ქართულ სამართალში. სისხლის სამართლის პასუხისმგებლბიდან გათავისუფლება. პასუხისმგებლობის შემსუბუქებული და დამძიმებული გარემობები. თანამონაწილეობა, „ორკერძივი“ დანაშაულილ, „განმზრახი“, „თანამზრახვეი“, „განზრახვის თანამოწმე“, მიმდგომი ანუ „თანაშემდგომი“, „ასაბია“, „მეშუელი“, „თანაშემწე“, „ძალისმცემელი“, „შინათგამცემელი“.

დანაშაულის სუბიექტი ძველ ქართულ სამართალში. ფიზიკური პირი. მისი ასაკი, სერაცხადობა, სიმთვრალეში ჩადენილი დანაშაული, ჩამდენის პასუხისმგებლობა და ბრალეულობა. იურიდილი პირის სამრთალსუბიექტობის საკითხი.

დანაშაულის სუბიექტური მხარე ქართულ სამართალში. ობიექტური შერაცვიდან სუბიექტური სერაცხვის პირნციპზე გადასვლა. განზრხვა, ანუ „ნებსითი მოქმედება“, განზრახვასთან მიახლოებული მოქმედება. გაუფრთხილებლობა, ანუ „უნებლიე“ მოქმედება. „ფათერაკი“, ექვთიმე მთააწმინდელის მოძღვრება“ ბრალის“ შესახებ.

ლექცია –2 სთ., 
სამუშაო ჯგუფში მუშაობა –1 სთ.

	1. ვ. მეტრეველი, ქართული სამართლის ისტორია, თბ., 2004, გვ. 218-234.

დამატებითი ლიტერატურა: 

1. ივ. ჯავახიშვილი, ქართული სამართლის ისტორია, თხზ. ტ. VII. თხზ.1984. გვ. 187-234; 

2. ალ. ვაჩეიშვილი, ნარკვევები, ქართული სამართლის ისტორიიდან, თბ., 1946, ტ. I.

3. გ. ნადარეიშვილი, სიკვდილით დასჯა და მისი სახეები X –XIII საუკუნეების საქართველოში. მაცნე, №4, 1967.

4. გ. ნადარეიშვილი, სხეულებრივი სასჯელები XI-XIV საუკუნეების საქრთველოში. ჟ. „საბჭოთა სამართალი“, №6,  1972.

5. ლ. გაბისონია, ქართული სამართლის ისტორიისათვის“, ჟ. „სამართალი“, 1998 წ. №3-4 ; №5-6.

სასჯეელი, მისი მიზნები 9ზნეობრივი გამოწორება, კომერციული და ფიზიკური ვნების მიყენება, ექსორია და გაძევება, კანონიერებისა და სიმაღტლის დაცვა, ანუ პრევნეცია). საჯარო და კერძო სასჯელები. სასჯელთა სახეები (სიკვდილით დასჯა, დამსახიჩრებეი სასჯელები, ექსორია და გაძევება, თავისუფლების აღკვეთა, მტკივნეული სასჯელები, ქონების კონფისკაცია, მოქალაქეობრივი უფლებების ჩამორთმევა, ქონებრივი საზრაური, დაკრულვა). დანაშაულის ცალკეული სახეები ქართულ სამართალში: 1. სახელმწიფოს წინააღმდეგ მიმართული დანაშაულები: 2. ადამიანის სიცოცხლის წინააღმდეგ მიმართული დანაშაულები; 3. საკუთრების წინააღმდეგ მიმარტული დანაშაულები 9მეკობრეობა, ავაზაკობა, პარვა, რბევა, ზარცვა). დანაშაულის სახეები ქართული სისხლის სამარტლის ძეგლების მიხედვით.

ლექცია –2 სთ., 
სამუშაო ჯგუფში მუშაობა –1 სთ.

	5. ვ. მეტრეველი, ქართული სამართლის ისტორია, თბ., 2004, გვ. 218-234.

დამატებითი ლიტერატურა:

1. ივ. ჯავახიშვილი, ქართულის სამართლის ისტორია, თხზ. ტ.VII. 1984. გვ. 187-234;

2. ალ. ვაჩეიშვილი, ნარკვევები, ქართული სამართლის ისტორიიდან, თბ., 1946, ტ. I.

3. გ. ნადარეიშვილი, სიკვდილით დასჯა და მისი სახეები X-XIII საუკუნეების საქართველოში. მაცნე, №4, 1967.

4. გ. ნადარეიშვილი, სხეულებრივი სასჯელები XI-XIV საუკუნეების საქართვე​ლოში. ჟ. „საბჭოთა სამართა​ლი“, №6, 1972.

5. ლ. გაბისონია, „ქართული ს სისხლის სამართლის ისტორიისათვის“, ჟ. „სამართალი“, 1998 წ. №3-4; №5-6.

6. გ. ნადარეიშვილი, ქართული სახელმწიფოსა და სამართლის სიტორია. თბ., 2005 წ. 

	თემა 10.

ძველი ქართული სანივთო სამართალი.

სანივთო სამართალი. ნივთების აღმნიშვნელი ტერმინები („სამხარი“, „უხმარი“, „ჭურჭელი“, „ნივთები“, „საქონელი“), საკუთრების უფლება და მისი აღმნიშვენლი ტერმინები. „საზეპურო“ საკუთრება. საკუთრების უფლების ობიექტები: ქონება, მამული, ეკლესიები, მონაგები, კანონიერი და უკანონო საკუთრება. უკანონო  ანუ დაჩემებით საკუთრება. საკუთრების წარმოშობის გზები და საშუალებები. თავდაპირვეი და ნაწარმოები გზები. მკვიდრობა, განთავისება, ნაწირვები, ნაბოძები, ნასყდი, ნაჩუქარი, შეწირული, ნამზითვი, ნაწყალობევი.

საკუთრების უფლების შეწყვეტა (სათანადო საბუტის არარსებობა, საბუთის არასრულფასოვნება, მესაკუთრის გარდაცვალება ან მემკვიდრეთა არარსებობა, ხანდაზმულობის ვადის გასვლა).

საკუთრების უფლების სახეები, სამეფო საკუთრება. აგარაკი, სატემი საკუთრება (მიწათმფლობელობა), მამული.

ლექცია –2 სთ., 
სამუშაო ჯგუფში მუშაობა –1 სთ.

	1. ვ. მეტრეველი, ქართული სამართლის ისტორია, თბ., 2004, გვ. 309-349.

დამატებითი ლიტერატურა:

1. ივ. ჯავახიშვილი, ქართული სამართლის ისტორია, ტ. VII. თხზ. 1982. გვ. 260-335.

2. ი. ფუტკარაძე, ქართული ვალდებულებითი სამართლის ნარკვევები. თბ., 1976.

3. კ. ბზიკაშვილი. ყიდვა–გაყი​დვის ინსტიტუტი ქართუ​ლი სამართლის მიხედვით (XVII-XVIII სს), დისერტაციის ავტორეფერატი რუსულ ენაზე.
4. ივ. სურგულაძე, ნაკდვევები საქართველოს საკუთრების უფლების ინსტიტუტი ფეოდა​ლურ საქართველოს სამართლის ძეგლების მიხედვით, თსუ შრო​მები, 1949, ტ. XXXV.
6. გ. ნადარეიშვილი, ქართუ​ლი სახელმწიფოსა და სამა​რთ​ლის ისტორია. თბ., 2005 წ.

ძველი ქართული ვალდებულებითი სამართალი

ვალდებულებითი სამართალი. ვალდებულების აღმნიშვნელი ტერმინები. ვალდებულების წარმოშობის საფუძვლები (გარიგება, ზიანის მიყენება, სხვა საფუძვლები). მხარეები ვალდებულებაში ანუ ვალდებულებითი სამართლის სუბიექტები. ვალდებულების შესრულების ობიექტი და საგანი. ვალდებულების შესრულების უზრუნველყოფის საშუალებები. პირგასამტეხლო, ბე, გირავნობა, თავდებობა. ვალდებულების სეწყვეტის საფუძვლები.

ვალდებულების ცალკეული სახეები: ნასყიდობა (ყიდვა–გაყიდვის ინსტიტუტი), იყდვა–გაყიდვის ხელშეკრულების ფორმა, ხელშეკრულეიბს შინაარსი, პირობები, მხარეების ხელშეკრულებაში.

ნაჩუქრობის (ჩუქების) ხელშეკრულება. მისი ფორმა, შინაასი, ქირავნობის ხელშეკრულება. მისი ფორმა და არის. მხარეები ქირავნობსი ხელშეკრულებაში. მათი უფლება–მოვალეობები.

ქონების უსასყიდლოდ სარგებლობა. სამისდღემჩიო რჩენის სამართლებრივი ინსტიტუტი. ხანდაზმულობა სამოქალაქო სამართალში.

ლექცია –2 სთ., 
სამუშაო ჯგუფში მუშაობა –1 სთ.

	1. ვ. მეტრეველი, ქართული სამართლის ისტორია, თბ., 2004, გვ. 309-349.

დამატებითი ლიტერატურა:

1. ივ. ჯავახიშვილი, ქართული სამართლის ისტორია, ტ. VII. თხზ. 1982. გვ. 260-335.

2. ი. ფუტკარაძე, ქართული ვალდებულებითი სამართლის ნარკვევები. თბ., 1976.

3. კ. ბზიკაშვილი. ყიდვა–გაყი​დვის ინსტიტუტი ქართუ​ლი სამართლის მიხედვით (XVII-XVIII სს), დისერტაციის ავტორეფერატი რუსულ ენაზე.
4. ივ. სურგულაძე, ნაკდვევები საქართველოს საკუთრების უფლების ინსტიტუტი ფეოდა​ლურ საქართველოს სამართლის ძეგლების მიხედვით, თსუ შრო​მები, 1949, ტ. XXXV.
6. გ. ნადარეიშვილი, ქართუ​ლი სახელმწიფოსა და სამა​რთ​ლის ისტორია. თბ., 2005 წ.

ძველი ქართული საოჯახო სამართალი.

ძელი ქართულის საოჯახო სამართლის პრინციპები. ოჯახის  წ ოდებრივ პირნციპებზე ჩამოყალიბება, ანუ წოდებრიობის პრინციპის დაცვა, მამაკაცის გაბატონებული მდგომარეობა ოჯახში, მამის გაბატონებული მდოგმარეობა შვილებზე.

ქორწინება. ნიშნობა, როგორც ქორწინების წინაპირობა (ნიშნობამდელი მქომედებები – საცოლის შერჩევა, მხარეთა მოლაპარაკება, ქონებრივი გარიგება). ნიშნობის წესები და პირობები. ნიშნობის სამართლებრივი მოწერიგება ქართული ამართლის ნორმებით.

ქორწინების უძველესი საფუძვლები (ქალის მოტაცება, ქალის ყიდვა). ქორწინების პრინციპები: ნებაყოფლობითობა, საქორწინო ასაკი, ნათეაობის არარსებობა, ქორწინების დამაბრკოლებელი და ამომრიცხავი გარემოებები (სქესობრივი მოუმწიფებლობა, ანუ უასაკობა, მხარეთა შორის თნხმობის არარსებობა, სისხლის ნათესაობა, ქორწინებაში ყოფნა, სულით ავადმყოფობა, წოდებრივი შეუთავსებლობა, სარწმუნეობრივი განსხვავება, ტერიტორიული პირნციპების გათვალისწინება).

ქორწინება–განქორწინების პირობები.საფუძვლები და წესი ქართულ სამართალში. სქრისტიანული სარწმუნოების უართყფა – როგორც განქორწინების საფუძველი. ცოლის დაუმორჩილებლობა ქმრისადმი, ცოლის მრუშობა, ქმრის მრუშობის საკითხი. ცოლის ავადმყოფობა, როგორც განქორწინების საბაბი და საფუძველი, განქორწინების სხვა საფუძვლები (ქორწინებამდე ორსულობა, მეუღლისაგან სახელმწიფ ღალატის ჩადენა, საქორწინო ცხოვრებისათვის ქმრის უვარგისობა ანუ ჰიპოტენცია, სოდომური ცოდვები).

მეუღლეთა პირადი და ქონებრივი ურთიერთობები. ცოლი – როგორც მამაკაცის კერძი საუთრება. ცოლის პირადი საკუთრება ოჯახში.

მზითევი, პირსანახავი და ნიშანი, მათი იურიდიული რეჟმი ძველ ქართულ სამართალში.

მშობლებსა და შვილებს შორის პირადი ქონებრივ ურთიერთობანი.

ლექცია –2 სთ., 
სამუშაო ჯგუფში მუშაობა –1 სთ.

	1. ვ. მეტრეველი, ქართული სამართლის ისტორია, თბ., 2004, გვ. 340-374.
დამატებითი ლიტერატურა:

1. ივ. ჯავახიშვილი, ქართული სამართლის ისტორია, ტ. VII. თხზ. 1982. გვ. 260-335.

2. გ. ნადარეიშვილი, ძველი ქართული საოჯახო სამართალი, თბ., 1974.

3. გ. ნადარეიშვილი, ქართული სახელმწიფოსა და სამართლის ისტორია, თბ., 2003, გვ. 149-157.

4. ლ. შოშიაშვილი, ქორწინების ინსტიტუტი რომაულ და ძველ ქართულ სამართალში, თბ., 2004..

5. ლ. გაბისონია, საქორწინო–საოჯახო სამართლის ისტორიის ზოგიერთი საკითხი. ჟ. „სამართალი“, №3.

6.გ.ნადარეიშვილი, ქართული  სახელმწიფოსა და  სამართლის ისტორია. თბ., 2005 წ.

მემკვიდრეობითი სამართლის ცნება, მემკვიდრეობითი სამართლის წყაროები, ტერმინები, მემკვიდრეობითი სამართლის ფორმები, კანონით მემკვიდრეობა და ანდერძით მემკვიდრეობა.

მემკვიდრეობითი სამართლის  ობექტები: მიწა (მამული), საკარგავი, ნასყდი, მონაგები, „ნასისხლი“, ნამზითვი.

კანონისმიერი მემკვიდრეობა. მისი ფარგლები. სისხლით ნათესაობა–მემკვიდრეობის საფუძველი. კანონისმიერი მემკვიდრეთა წრე. შვილები. ვაჟიშვილის სამემკვიდრეო უფლებები, მისი უპირატესობა ქალიშვილებთან. ლევერატი  და მისი წარმოშობის მიზეზები. საუფროსო (სახუცესო) და საუმცროსო. მათი ჩამოყალიბების მიზეზები. სასაშუალო. საჭირნახულო. ავადმყოფი შვილის სამემკვიდრეო უფლებები. ქალიშვილის სამემკვიდრეო უფლებები. ნაშვილები, როგორც მემკვიდრე, უკანონოდ შობილთა (ნაბიჭვართა) სამემკვიდრეო წილი.

აღმავალი და გვერდიტი ხაზის სამემკვიდრეო უფლებები. მსობლების, დების და ძმების მემკვიდრეობა. ბეითალმანი ქონების ბედი.

ანდერძით მემკვიდრეობის არსი. ანდერძით მემკვიდრეობის თავისუფლება. სავალდებულო წილი ანდერძით მემკვიდრეობის დროს. ანდერძის სუბიექტები. ანდერზის ფორმის საკითხი. ანდერძის შედგენის წესი. მისი შინაარსი. საანდერძო დანაკისრი – ლეგატი და ფიდეოკომისია. ანდერძის მოწმე.

ლექცია –2 სთ., 
სამუშაო ჯგუფში მუშაობა –1 სთ.

	2. ვ. მეტრეველი, ქართული სამართლის ისტორია, თბ., 2004, გვ. 276-392.

დამატებითი ლიტერატურა:

1. ივ. ჯავახიშვილი, ქართული სამართლის ისტორია, ტ. VII. თბ., 1984. გვ. 272-278.

2. ბ. ზოიძე. ძველი ქართული მემკვიდრეობითი სამართალი. თბ., 2000.

3. გ. ნადარეიშვილი, ქართული სახელმწიფოსა და სამართლის ისტორია. თბ., 2005 წ.

ძველი ქართული სასამართლო ორგანიზაცია და პროცესი.

1. სასამათლოს პირველი ფორმები საქართველოში: ა) სამედიატორი სასამართლო; ბ) სახალხო კრებები; გ) უმაღლესი თანამდებობის პირები (სამხედრო მთავარსარდალი0, მეფის სასამართლო, სასამართლო ორგანიზაცია გაერთიანებულ ფეოდალურ საქართველოში: ა) საეკლესიო სასამართლოები; ბ) საერო სასამართლოები (მეფის სასამართლო ფუნქციები, სამსჯავრო სახლი, დარბაზი, საბჭო და სააჯო კარი). სააჯო კარის შემადგენლობა, ფუნქციები, საქმის განხილვის წესი.

სახელმწიფო საბჭოს სასამართლო ფუნქციები. სპეციალური სასამართლოები – მპარავთმძებნელთა სასამართლო.

წოდებრივი სასამართლოების არსებობის საკითხი. ცალკეული საფეოდალოების სასამართლოები.

II. სასამართლო ორგანიზაცია ქართლ–კახეთში. 1) მეფე როგორც მოსამართლე, მისი ფუნქციები, იურისდიქცია; 2) დარბაზის, როგორც სასამართლოს ფუნქციები და მოქმედების წესი; 3) დედფალი როგორც მოსამართლე; 4) ბატონიშვილობის სასამართლოები; 5) განსაკუთრებული შემადგენლობის სასამართლო; 6) საეკლესიო სასამაართლოები; 7) დიკასტერია; 8) მდივანგეგთა სასამართლო, მისი შემადგენლობა, კომპეტენცია; 9) ფეოდალი, როგორც მოსამართლე; 10) მოურავის სასამართლო ფუნქციები; 11) მელიქისა და მამასახლისის სასამართლო ფუნქციები; 12) ქედხუდა როგორც მოსამართლე; 13) ბჭე, მედიატორი სასამართლო; 14) ხევისთავის სასამართლო ფუნქციები.

III. სასამართლო ორგანიზაცია იმერეთში (კათალიკოსის, მეფის, დედოფლის, ბატონიშვილის, ფეოდალის, მოურავის სასამართლო ფუნქციები, მდივანბეგისა და ბჭემედიატორთა ინსტიტუტი).

IV. სასამართლო ორგანიზაცია დასავლეთ საქართველოს სამთავროებში. სამეგრელოს სასამართლოს ორგანიზაცია (მთავრის, დედოფლის, ჭყონდიდელის, მოურავების, დიდებულების, სასამართლო ფუნქციები). მდივანგეგთა სასამართლოები სამეგრელოს მაზრებში. სამეგრელოს უზენაესი სასამართლო, მისი ფუნქციები). მდივანგეგთა სასამართლოები სამეგრელოს მაზრებში. სამეგრელოს უზენაესი სასამართლო, მისი ფუნქციები.

სასამართლო პროცესი საქართელოში. საქმის განმხილველ პირთა სახელწოდება – მსაჯული, ბჭე, მოსამართლე, მოსამართლისათვის დამახასიათებელი აუცილებელი მოთხოვნები ვახტანგ VI-სამართლის წიგნის მიხედვით. მხარეები სასამართლო პროცესზე. შესმენილი~ და შემსმენელი~, „სარჩელი“, და „სარჩვლა“, მეოხი ანუ დამცველი.

პროცესის ფორმები საქართველოში: საბრალდებო პროცესი და ინკვიზიციური პროცესი. საქმეების განხილვა „დანისტრად“ და „უდანისტროდ“.

საქმის აღძვრა და განხილვა. განაჩენის გამოტანა და მისი გასაჩივრება. განაჩენის აღსრულება.

ლექცია –2 სთ., 
სამუშაო ჯგუფში მუშაობა –1 სთ.

	1. ვ. მეტრეველი, ქართული სამართლის ისტორია, თბ., 2004, გვ. 294-438.

დამატებითი ლიტერატურა:

1. ივ. ჯავახიშვილი, ქართული სამართლის ისტორია, ტ. VII. Tb. 1982, გვ. 336-387;

2. ა. ვაჩეიშვილი, ნარკვევები ქართუ​ლი სამართლის ისტო​რიი​დან, I. თბ., 1948.

3. მ. კეკელია, სასამართლო ორგანიზაცია და პროცესი საქართველოში რუსეთთან შეერთების წინ, წიგნი I (ქართლ–კახეტის სამეფო), თბ., 1970; წიგნი II (იმერეთის სამეფო, გურიის, სამეგრელოს, აფხაზე​თის, სვანეთის სამთვრო​ები, თბ., 1981.

4. მ. ლეკვეიშვილი, სასამართლო პროცესი მე–17, მე–19 საუკუნეების აღმოსავლეთ საქართველოში, თბ., 1963.

5. ივ. სურგულაძე, სასამართლო ორგანიზაცია გვიანფეოდალურ საქართველოში, თსუ შრომები, ტ. 47, თბ., 1947.

6. ლ. გაბისონია, დავის მიმდინარეობსი თავისებურებანი მეგრული ჩვეულებრივი სამართლის მიხედვით, ჟ. „სამართალი“, №3, 2002 წ.

7. გ. ნადარეიშვილილ, ქართუ​ლი სახელმწიფოსა და სამა​რთლის ისტორია. თბ., 2005 წ.

ძველი ქართული მტკიცებულებითი სამართალი

დამამტკიცებელ საბუთთა სისტემა ქართული სამართლის მიხედვით.

ჯერის, როგორც მტკიცებულების მნიშვნელობა.

ფიცი, როგორც მტკიცებულება.

თანამოფიცართა ინსტიტუტი, თანამოფიცართა სახეები,  რაოდენობა, დაფიცების ცალკეული სახეებ.

ცოდვის მოკიდება, მისი სახეები: „საფლავზე შედგომით“ ანუ „ყურის მოჭრა“ (ხევსურეთი), „მიწით ცოდოს მოკიდება“, „ყურბნად სემოვლება (აჭარა).

ნივტიერი მტკიცებულებანი – „გერშის“ ინსტიტუტი.

მოწმის ჩვენება.

ექიმის ჩვენება.

არიარება, როგორც მტკიცებულება.

ორდალების გამოყენება საქმეზე ჭეშმარიტების დასადგენად: შანთი, მდუღარე, ცივი წყლით გამოცდა, ორთაბრძოლა.

მთხრობელი.

ექსპერტიზა.

ლექცია –2 სთ., 
სამუშაო ჯგუფში მუშაობა –1 სთ.

	1. ვ. მეტრეველი, ქართული სამართლის ისტორია, თბ., 2004, გვ. 394-438.

